Drög að starfsleyfi til kynningar, frestur til að veita umsögn er til 12. nóvember 2021

  
Fráveita Hafnarfjarðar.
Kt.  590169 - 7579
Leyfi til að starfrækja:
Fráveitukerfi og hreinsistöð fyrir Hafnarfjarðarbæ
Stjórnstöð, lögheimili: 
Norðurhella 2, 221 Hafnarfirði
Heilbrigðisnefnd Hafnarfjarðar- og Kópavogssvæðis veitir leyfi samkvæmt ákvæðum gr. 6 í lögum nr. 7/1998 um hollustuhætti og mengunarvarnir, með síðari breytingum. 
Leyfið gildir frá --.-------- 2021 til --. ---------2033
Leyfið er gefið út með skilyrðum um að ákvæðum gildandi laga og reglugerða um hollustuhætti og mengunarvarnamál og um meðhöndlun úrgangs hverju sinni sé fylgt.
Gildissvið

Starfsleyfið tekur til fráveitu með eins þrepa hreinsun á skólpi fyrir <150.000 persónueiningar [PE] í hreinsistöð við Hraunavík í Hafnarfirði sbr. ákvæði 6. gr. reglugerðar nr. 550/2018 um losun frá atvinnurekstri og mengunarvarnaeftirlit með síðari breytingum, sbr. lið 1 um skólphreinsistöðvar, útrásadælustöðvar og fráveitur.  Heimilt er að losa hreinsað skólp frá hreinsistöðinni í síður viðkvæman móttaka og til flutnings og förgunar á föstum úrgangi til viðurkenndrar móttökustöðvar. Gildissvið starfsleyfisins vísast að öðru leyti til 14. gr. reglugerðar nr. 798/1999, um fráveitur og skólp með síðari breytingum
Heilbrigðissamþykkt

Starfsleyfið tekur mið af ákvæðum samþykktar um fráveitu í Hafnarfirði nr. 199/2009, sem samþykkta var af umhverfisráðherra þann. 6. febrúar 2009.
Eftirlit

Um eftirlit fer samkvæmt ákvæðum reglugerðar um mengunarvarnaeftirlit og VIII. kafla reglugerðar um fráveitur og skólp.  Eftirlitsgjöld verða innheimt samkvæmt gjaldskrá heilbrigðisnefndar sem byggir á ákvæðum laga um hollustuhætti og mengunarvarnir.

Rekstraraðila ber að veita heilbrigðisnefnd upplýsingar um fyrirhugaðar breytingar á starfsemi, sem varðað geta ákvæði starfsleyfis, með hæfilegum fyrirvara. Heilbrigðisnefnd getur endurskoðað starfsleyfið ef í ljós koma annmarkar á framkvæmd eða skaðleg áhrif sem ekki voru ljós fyrir.  Reglubundin endurskoðun skal fara fram á fjögra ára fresti.  Um endurskoðun á starfsleyfisskilyrðum skal fara skv. ákvæðum í gr. 14 í reglugerð nr. 550/2018.
Heilbrigðisnefnd Hafnarfjarðar- og Kópavogssvæðis.
Garðabær,  --. -------------. ----- 
Ákvæði um heimildir

Starfsleyfið veitir Fráveitu Hafnarfjarðar heimild til:

a. Losunar á eins þreps hreinsuðu skólpi í sjó á samþykktan losunarstað í um 2. km. fjarlægð frá Hraunavík, 

b. reksturs eins þreps hreinsistöðvar fyrir skólp á lóð við Hraunavík í Hafnarfirði ásamt útrás hennar,

c. reksturs á neti fráveitulagna, fraveitukerfis, sem leiðir skólp frá íbúðar- og atvinnuhúsnæði í bæjarfélaginu til stöðvarinnar,

d. reksturs tilheyrandi dælustöðva, yfirfalls- og neyðarútrása ásamt búnaði þessu tengdu. 

e. flutnings á ristarúrgangi, úrgangi úr fituþróm ásamt úrgangi úr sand- og grjótföngum, til urðunar eða í aðra förgun.
Almenn laga- og reglugerða ákvæði
Við reksturinn skal fylgja eftir því sem við á almennum skilyrðum sem koma fram í:
· Lögum um uppbyggingu og rekstur fráveitna nr. 9/2009,
· reglugerð um fráveitur og skólp, nr. 798/1999,

· samþykkt um fráveitu í Hafnarfjarðarkaupstað nr. 199/2009,
· reglugerð um hollustuhætti, nr. 941/2002,  

· reglugerð um meðhöndlun úrgangs nr. 737/2003 varðandi förgun úrgangs frá hreinsistöðvum (gr. 13),

· auglýsingu umhverfisráðuneytis nr. 582/2000 um almenn starfsleyfisskilyrði fyrir mengandi starfsemi. 
· reglugerð nr. 799/1999 um meðhöndlun seyru.

Almenn ákvæði

1 Viðtakinn hefur verið skilgreindur sem síður viðkvæmur og skal því stöðin hreinsa skólp með a.m.k. eins þreps hreinsun, sbr. 3. mgr. 7. gr. og 2. mgr. 20 gr. í reglugerð nr. 798/1999 um fráveitur og skólp. Þar kemur fram að fyrsta þreps hreinsun skólps sé með aflfræðilegum og / eða efnafræðilegum aðferðum þar sem svifagnir eru botnfelldar eða önnur hreinsun þar sem BOD5- gildi skólps er lækkað um að minnsta kosti 20% áður en það er losað og heildarmagn svifagna í skólpi er lækkað um að minnsta kosti 50%.

Skilgreining síður viðkvæmra svæða skal endurskoðuð á a.m.k. fjögurra ára fresti og skal við skilgreiningu fara eftir þeim viðmiðunum sem koma fram í II. viðauka með reglugerðinni fyrir fráveitur og  skólp nr. 798/1999.
2 Leyfishafa ber að tryggja að atvinnureksturinn sé með þeim hætti að allar viðeigandi mengunarvarnir séu viðhafðar, og til þess sé beitt bestu aðgengilegu tækni (BAT), hafi hún verið skilgreind. Orku skal nýta vel. 
3 Heimilt er að endurskoða starfsleyfið ef mengun af völdum skólplosunar er meiri en búast mátti við þegar starfsleyfið var gefið út eða breytingar verða á rekstrinum sem varðað geta ákvæði starfsleyfis. Sömuleiðis er heimilt að endurskoða leyfið ef nýjar reglur um mengunarvarnir taka gildi eða ef fram kemur ný tækni er leiðir til bættra mengunarvarna, samanber gr. 5 í rlg. 550/2018 um losun frá atvinnurekstri og mengunarvarnaeftirlit. Sama gildir ef breytingar verða á kröfum um hreinsun skólps í reglugerð 798/1999 um fráveitur og skólp. 
4 Ef leyfishafi áformar að gera breytingar á eðli, virkni eða umfangi starfseminnar sem varðað getur ákvæði starfsleyfis ber honum að tilkynna útgefanda leyfis um það með a.m.k. 3ja. mánaða fyrirvara, sbr. gr. 13 í rlg. 550/2018. Verði breyting á rekstrinum sem leiðir til losunar á meira en 150.000 persónueiningum eða aukins mengunarálags á viðtaka ber að sækja um starfsleyfi að nýju.  Upplýsa skal heilbrigðiseftirlit með góðum fyrirvara ef fara á í aðgerðir eða breytingar á mengunarvarnabúnaði, á hreinsistöð, í dælustöðum, útrásum eða á öðrum þeim búnaði sem getur haft í för með sér skertar mengunarvarnir eða haft áhrif á framkvæmd ákvæða starfsleyfis.
5 Ef niðurstöður vöktunar eða önnur gögn sýna fram á að umhverfismarkmið í vatnaáætlun nást ekki skal ef unnt er, í samræmi við 28. gr. laga nr. 36/2011 um stjórn vatnamála, gera ráðstafanir til að bæta ástand vatnshlotsins. Heilbrigðisnefnd er heimilt að endurskoða starfsleyfið, þegar við á, í því skyni að umhverfismarkmiðum verði náð.
6 Leyfishafi ber ábyrgð á umhverfistjóni eða yfirvofandi hættu á slíku tjóni af völdum atvinnustarfsemi sinnar sbr. lög nr. 55/2012 um umhverfisábyrgð og skal koma í veg fyrir tjón eða bæta úr tjóni ef það hefur orðið og bera kostnað af ráðstöfunum sem af því leiðir. 
7 Leyfishafi ber að hafa tryggingu í samræmi við ákvæði í gr. 16 í lögum nr. 33/2004 um varnir gegn mengun hafs og stranda. Staðfestingu á tryggingu skal framvísa í eftirliti. 
8 Eintak af starfsleyfisskilyrðunum og viðkomandi reglum skulu ávallt tiltæk í hreinsistöðinni. Skulu starfsleyfisskilyrðin kynnt öllu starfsfólki stöðvanna. 
9 Um varnir gegn skaðlegum áhrifum á starfsmenn og starfsumhverfi fer samkvæmt lögum nr. 46/1980 um aðbúnað og hollustuhætti á vinnustöðum. 
10 Leyfishafi skal hátta starfseminni þannig að sem minnstri mengun valdi. 

11 Starfseminni skal þannig háttað að hún valdi ekki fólki í nágrenninu ónæði, óþægindum eða heilsufarslegri hættu vegna mengunar. Komi upp vandamál vegna lyktar eða mengandi efna frá útblæstri, er rekstraraðila skylt að verða við kröfum heilbrigðiseftirlitsins um úrbætur.
12 Tryggt skal að fráveitukerfi Fráveitu Hafnarfjarðar vinni í samræmi við hönnunarforsendur.  Fylgjast skal reglubundið með ástandi lagnakerfis og hreinsun þess skal hagað þannig að virkni þess haldist. Leyfishafi skal haga rekstri fráveitukerfis í samræmi við ákvæði starfsleyfis.

13 Fráveita Hafnarfjarðar skal taka við því fráveituvatni á starfssvæði sínu sem ekki er heimild fyrir að losað sé í jörðu.  Í samræmi við 6. grein samþykktar um fráveitu í Hafnarfirði skal Fráveitan beita sér fyrir því að öll hús sem geta tengst fráveitunni tengist henni og sama gildi um önnur þau mannvirki sem þess þurfa vegna viðkomandi starfsemi.
14 Ef grunur er uppi um rangtenginar eða leka frá skólplögnum skal leyfishafi láta framkvæma viðeigandi lekaleit. 
15 Leyfishafi skal halda skrá yfir rotþrær og ástand þeirra í Hafnarfirði og annast reglubundna hreinsun sbr. ákvæði í samþykkt um fráveitu í Hafnarfjarðarkaupstað nr. 199/2009.    

16 Þurfi leyfishafi að grípa til neyðarlosunar á óhreinsuðu frárennsli (skolpi) skal heilbrigðiseftirlitið upplýst eins fljótt og kostur er (hhk@heilbrigdiseftirlit.is og/eða í s. 550 5400) og upplýsa um losunina á heimasíðu Hafnarfjarðarbæjar. Sama gildir ef fyrirséð er að grípa þurfi til slíkrar losunar vegna breytinga eða annarra framkvæmda á fráveitunni.
17 Leyfishafi skal hafa viðbragðsáætlun við óhöppum og slysum sem upp kunna að koma sem og viðbrögðum ef dælur bila eða önnur þau tilvik verða sem valdið geta vanda í rekstri fráveitunnar.
18 Í samræmi við ákvæði 28. greinar reglugerðar nr. 798/1999 um fráveitur og skólp skal rekstraraðili taka saman annað hvert ár stöðuskýrslu um förgun skólps á formi sem Umhverfisstofnun mælir fyrir um.  Stöðuskýrslan skal send heilbrigðisnefnd.
19 Leyfishafi skal hafa reglubundið eftirlit með útrásinni, skólplögninni út í Hraunavík.  Vakta skal bæði ástand hennar og hvort uppsöfnun sets, ásætugróðurs og annarra efna eigi sér stað sem skert getur virkni hennar.  
Sértæk ákvæði
I. Flutningur á seyru og úrgangi úr fituþróm og sandföngum til förgunar
· Ristarúrgangur ásamt úrgangi úr fituþróm og sandföngum skal farga á viðurkenndum urðunarstöðum fyrir sorp eða í sorpbrennslu.

· Úrgangur frá hreinsistöðinni og úr þróm dælustöðva skal fluttur í lekaheldum búnaði af fyrirtæki sem hefur starfsleyfi til slíkra flutninga.
· Tryggja skal, eins og frekast er hægt, að ekki verði hætta á efna-, sótt- eða lyktarmengun við flutning á föstum úrgangi til förgunnar. 
II. Reglubundin endurskoðun á gæði viðtaka
· Fráveita Hafnarfjarðar skal árlega taka saman upplýsingar um magn fráveituvatns liðins árs og áætla magn næstu 4 árin og fjölda persónueininga. 

· Lagt skal reglubundið mat á hreinsivirkni hreinsistöðvar með mælingum á föstum úrgangi [síuúrgangur, fituúrgangur og föst efni úr sandgildru], sem skilað er til viðurkenndra móttökustöðva, og með mælingum á rennsli í gegnum stöðina.
	Færibreytur
	Aðferð
	Tíðni

	Halda skal skrá yfir magn úrgangs frá hreinsistöðinni.
	Vigtun í móttökustað
	Samfellt

	Halda skal skrá yfir magn úrgangs sem tekið er úr dælustöðvum
	Vigtun í móttökustað
	Samfellt

	Halda skal ítarlega skrá yfir flæði í gegnum stöðina.
	Mæling eða mat
	Samfellt


III. Vöktun umhverfisáhrifa

· Rekstraraðili skal halda skrá yfir þann tíma sem yfirfallsrennsli er um útrásir dælustöðva vegna úrhellis eða leysingavatns.  Niðurstöður hvers árs skulu teknar saman og sendar heilbrigðiseftirliti.  [Sbr. gr. 9.3 í reglug. nr. 798/1999 um fráveitur og skólp er heimilar að ofanvatn fari um yfirföll allt að 5% af tímanum eða þegar uppblandað skólp með hitaveitu- og/eða ofanvatni er í hlutföllunum 1:5 a.m.k.]
Eftirfarandi gerlamælingar skulu fara fram í viðtaka og við strönd*:

	Örverur:
	Staður:
	Tíðni:

	E. coli og entroc.
	Við mörk þynningarsvæðis útrásarinnar í Hraunavík
	6 sýni, einu sinni á ári*

	E. coli og entroc.
	Við strönd útrása fráveitumannvirkja er kennd eru við Krosseyri, Óseyri, Ósinn og Hraunavík og aðliggjandi svæði
	þrisvar á ári, sýnafjöldi breytilegur*


*
Sbr. fylgiskjal 2 regl. 798/1999:  (liður 2), Þar sem útivistarsvæði eru við fjörur ellegar matvælaiðnaður í grennd skal fjöldi hitaþolinna kólíbaktería eða saurkokka í a.m.k. 90% tilfella vera undir 100 pr. 100 ml utan þynningarsvæðis miðað við lágmark 10 sýni. 
Framkvæma skal vöktunarmælingar* (efnamælingar) í viðtaka eða eftir atvikum í frárennsli frá stöðinni. 

	Breytur:
	Staður:
	Tíðni:

	Þurrefni, COD, fita, TP, TN 

og/eða valin ólífræn snefilefni
	Sýnataka í frárennsli
	Að jafnaði á 4 ára fresti * 

	Ólífræn snefilefni    [Sbr. 86/278/EEC]

Cd, Cu, Ni, Pb, Zn, Hg, og Cr.  

 (Valkvætt;  Ag og As) 
	Sýnataka í frárennsli
	1 sýni annað hvert ár *



*
Viðauki I, regl. 798/1999:  (liður B5), Útrásir skólps frá þéttbýli skulu, eftir því sem kostur er, valdar með það í huga að viðtökuvatn spillist sem minnst.
Valkvæðar mælingar á virkni hreinsistöðvarinnar í Hraunavík

· Aðrar mælingar á umhverfisáhrifum losun frárennslisvatns eru valkvæðar nema reglugerðir kveði á um annað.  Leyfihafi skal í samráði við Hafnarfjarðarbæ og heilbrigðiseftirlit leggja mat á hvort þörf sé frekari vöktunar.  

	Breytur (Valkvæðar mælingar):
	Staður:
	Tíðni:

	Lífrænefni og olíuefni

Setmyndun

Aðskotaefni s.s. PCB, PAH ofl. Þungmálmar í lífríki eða seti
	Í frárennsli, í viðtaka, í seti og/eða í lífríki (t.d í kræklingi eða nákuðungum)
	Að jafnaði á fjögra ára fresti 


Vöktun á lækjum og öðru yfirborðsvatni vegna hættu á rangtengingum og skólplekum frá fráveitukerfinu,

	Örverur:
	Staður:
	Tíðni:

	E. coli og entroc.
	Ákvarðanir um sýnatökustaði teknar í samráði við heilbrigðiseftirlit
	þrisvar sinnum á ári*


IV. Laskaðar fráveitur og rotþrær
· Telji leyfishafi að lagnir eða mengunarvarnabúnaður við húseign sé ekki í samræmi við ákvæði samþykktar um fráveitu í Hafnarfjarðarkaupstað nr. 199/2009 skal hann tilkynna lóðarhafa það formlega og krefjast úrbóta. Eins ef uppgötvast að aðilar sem fráveitan þjónar eru eru að losa í kerfið skolpvatn sem raskað getur virkni fráveitunnar eða skaða móttaka, sbr. fylgiskjal 1 við reglugerð 798/1999.    
· Leyfishafi skal hafa áætlun fyrir hreinsun rotþróa á starfssvæði sínu og halda skrá þar að lútandi.  Samantekt fyrir hreinsanir skulu teknar saman árlega. [Sbr. Samþykkt nr. 199/2009 um fráveitu í Hafnarfjarðarkaupstað, gr. 8, mgr. 5 um að Fráveita Hafnarfjarðar annast hreinsun rotþróa og gr. 21, mgr. 2 um hreinsanatíðni rotþróa.] 

· Telji leyfishafi að rotþró við húseign sé ekki í samræmi við ákvæði samþykktar nr. 199/2009 skal hann tilkynna lóðarhafa það formlega og krefjast úrbóta.

V. Annað

· Leyfishafi skal hafa aðstöðu til að taka á móti úrgangi úr ferðasalernum bifreiða.

· Leyfishafi skal stuðla að því eins og frekast er hægt að meindýr fái ekki þrifist í fráveitukerfinu.
Heilbrigðisnefnd Hafnarfjarðar- og Kópavogssvæðis.
Garðabær,  --. -------------. ----- 

